
Maach et wéi d’Blummen – Streck dech der Sonn entgéint     (traduction française)         
            
											               

D’Sonneblumm (helianthus, ofgeleet vun de griechesche Wieder helios fir „Sonn“ an anthos fir 
„Blumm“) ass eng vu menge léifste Blummen. Et gëtt se a verschiddene Gréissten a Schattéierungen. 
Heiansdo wiisst si ganz eleng an engem Gaart, laanscht de Wee, oder mat villen aneren zesummen op 
engem Feld. Wann d’Sonneblumme bléien, da wësse mer: Et ass Summer!  Mat kenger aner Blumm 
léisst sech de Summer besser illustréieren wéi mat der Sonneblumm. Net nëmmen, dass si an hirer 
voller Bléi ausgesäit wéi eng Sonn; si ass och dofir bekannt, dass si sech ëmmer der Sonn no ausriicht, 
sech der Sonn entgéintstreckt (sou wéi eis et de franséischen Numm „tournesol“ verréit). D’Sonne-
blumm ass schéin unzekucken, mee dat ass net alles. Si dréit an hirer Mëtt nämlech och déi Kären, 
iwwert déi sech am Hierscht net nëmmen d’Villercher erfreeën.

D’Sonneblumm ass e Bild fir de Summer, d’Freed an d’Schéinheet. Si kann awer och zu engem Sym-
bol fir eis Chrëschtinnen a Chrëschte ginn. Sou wéi d’Sonneblumm sech der Sonn no dréint, sou kënne 
mir d‘ Liewen op eis Sonn Jesus Christus ausgeriichten an eis him entgéintstrecken. De Jesus, dee 
fir eis d’Liicht vum Liewen ass, gëtt esou zu enger Inspiratioun fir eist Denken a Maachen. Sou wéi 
d’Sonneblumm Freed ausstralt, kënne mir d’Freed an d‘Léift vum Jesus ausstralen a selwer zu engem 
Liicht fir anerer ginn. A genau wéi d’Sonneblumm dréit och jiddereen vun eis e kostbare Schatz an 
sech, deen et sech lount, entdeckt ze ginn a mat aneren ze deelen. 

An de Sonndesevangelien vun dëse Summerwochen gebraucht de Jesus och Biller aus der Natur. Do 
hu mer de Séimann deen op d’Feld geet fir ze séinen (Mt 13,1-23), d’Gläichnis vum Moschterkär (Mt 
13,24-43) a vum Schatz am Aker (Mt 13,44-52). Hei weist eis de Jesus,  wéi mer mat eise Somkären 
ëmgoen a si benotze kënne fir dass si och Fruucht bréngen.

Fir dass an der Sonneblumm déi vill Käre kënne wuessen an zeideg ginn, brauch et Zäit a vill Sonn. 
Ech wënschen eis an dëser Summervakanz och déi Zäit, déi mer brauchen. Zäit fir ze rouen, ze 
entspanen, ze entdecken, ze genéissen, ze spillen, ze liesen, ze laachen. Zäit eleng an Zäit mat ane-
ren. A vergiesse mer dobäi net, eis der Sonn Jesus Christus ëmmer erëm entgéint ze strecken, eis vun 
him erliichten ze loossen a mat Zouversiicht an d’Zukunft ze goen. Well, deen, deen der Sonn entgéint 
geet, dee léisst de Schiet hannert sech.
 
E Mënsch, dee säi Liewen op ganz besonnesch Aart a Weis der Natur an och dem Jesus verschriwwen 
hat, war den Hellege Franz vun Assisi, deem säin 800ten Doudesdag mer dëst an d‘nächst Joer feie-
ren. Wéi keen aneren huet heen de Glawen an der Verbonnenheet mat der Natur an an der Zouwen-
dung zu Jesus gelieft. Fräi nom Sonnegesang vum hellege Franziskus, kënne mer Gott luewen an him 
Merci soen:

„Sei gelobt, mein Herr, mit allen deinen Kreaturen. Besonders mit unserer edlen Schwester Sonne, die 
den Tag macht und mit der du uns leuchtest. Und schön ist sie und strahlend mit großem Glanz: Von 
dir, o Höchster, ein Sinnbild.“

An deem Sënn wënschen ech iech alleguer eng ganz schéi Summerzäit an eng erhuelsam Vakanz.

Eric Enders, Katecheet



Samschdeg, 11. Juli 	      Hl. Benedikt vun Nursia, Patréiner vun Europa († 547)

Uewerkuer/Oberkorn
15:00 Hochzäit: Tando M. Patrice an Ana Nzuzi Luluka.

Péiteng/Pétange
17:00 Mass (en français):
fir Margot Baustert-Michels.

Nidderkäerjeng/Bascharage
18:30 Mass:
1JM fir Maurice Tempels / Mass fir Paul Wagner an d’Eheleit Nicolas Haupert a Mathilde 
Schmit, Haupert-Flammand a Schmit-Muller.

Uewerkuer/Oberkorn
18:30 Mass (lescht Samschdes-Owesmass virun der Summervakanz):
6WM fir José Sares Goncalves / Stfg. fir d’Familljen Gindt a Krier / fir d’Familljen Heintz, 
Ravaillot, Frantz, Oster an Thorn.

Sonndeg, 12. Juli                             15. Sonndeg am Joreskrees A

Uewerkuer/Oberkorn
08:00 Mass (en portugais).

Péiteng/Pétange
09:15 Mass:
JM fir Jean Lippert a Mass fir d’Familljen Lippert, Weibel a Bivort / fir Anita Hilbert-Baustert.

Uewerkuer/Oberkorn
11:00 Mass:
Stfg. fir d’Familljen Barthel-Wagner, Wagner-Simon a Schmatz-Fischer / fir d’Familljen 
Goerres, Moris, Klein, Bettal, Wagner, Clement, Mersch an Hencks-Nicolay / fir Nicolas 
Theis.

Rodange
12:30 Daf: Laelson, Luana et Lyana Biatriz Pereira Furtado (Communauté lusophone).

Rodange
18:00 Mass (en portugais et en français).

Méindeg, 13. Juli   	       Hll. Heinrich II. († 1024) a Kunigunde († 1033), Keeserpuer
									                                                                    
Péiteng/Pétange
17:30-18:15 Gebiet vun de Mammen (Prière des mères).

Dënschdeg, 14. Juli                     Hl. Camille vu Lellis, Uerdensgrënner († 1614)

Uewerkuer/Oberkorn
09:00 Mass (lescht Wiertesmass fir dëst Pastoraljoer):
fir d’Verstuerwen vun der Famill Hoffmann.



Freideg, 17. Juli

Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass.

Samschdeg, 18. Juli

Nidderkäerjeng/Bascharage
11:00 Daf: Kayla, Kelya a Liam Dionysius (en luxembourgeois).

Uewerkuer/Oberkorn
12:00 Daf: Não Fade / Nuria Silva Leal / Matthias Alves Carvalho / Arynne De 
                  Jesus Sanches (en portugais).

Péiteng/Pétange
17:00 Mass (en français):
fir Giorgio Presciutti.

Nidderkäerjeng/Bascharage
18:30 Mass.

Sonndeg, 19. Juli                                    16. Sonndeg am Joreskrees A
                          		   
Uewerkuer/Oberkorn
08:00 Mass (en portugais - dernière messe avant les vacances d’été).

Péiteng/Pétange
09:15 Mass.

Uewerkuer/Oberkorn
11:00 Mass:
6WM fir Alice Thomé-Hoss / Stfg. fir Nicolas Theis / fir d’Familljen Schommer, Pauly, 
Bausch, Schwickerath.

Uewerkuer/Oberkorn
12:30 Daf: Mathilda Martins / Ilan De Matos Alho (en portugais).

Rodange
18:00 Mass (en portugais et en français - dernière messe avant les vacances d’été).

Méindeg,   20.  Juli                                                   Hl.  Apollinaris, Märtyrer-Bëschof († ëm 200)
									                    Hl.  Marguerite,   Märtyrerin (†    ëm 307)
Péiteng/Pétange
17:30-18:15 Gebiet vun de Mammen (Prière des mères).



Freideg,  24.  Juli                                                      Hl. Christophorus, Märtyrer († ëm 250)
							            Hl. Scharbel Mahlûf, Uerdenspriister(† 1898)
Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass.

Samschdeg, 25. Juli                                   			       Hl. Jakobus, Apostel

Péiteng/Pétange
17:00 Mass (en français):
JM fir Viviane Dias Rama / Mass fir Domenica Vivani (DV) / fir Albano De Jesus a
Famill Da Silva.

Nidderkäerjeng/Bascharage
18:30 Mass:
fir d’Eheleit Edmond a Suzanne Welu-Thiry / fir Paul Wagner an d’Eheleit Nicolas
Haupert a Mathilde Schmit, Haupert-Flammand a Schmit-Muller.

Sonndeg, 26. Juli                                     17. Sonndeg am Joreskrees A
                      
Péiteng/Pétange
09:15 Mass.

Uewerkuer/Oberkorn
11:00 Mass:
fir d’Verstuerwen vun der Famill Hoffmann / fir d’Familljen Schenkels-Zigrand, 
Richard-Koch an Toni Schenkels-Boulay / Stfg. fir d’Familljen Jacob-Diederich /
fir d’Familljen Klein,Thiry, Dahlem, Schambourg a Friederich.

Méindeg, 27. Juli

Péiteng/Pétange
17:30-18:15 Gebiet vun de Mammen (Prière des mères).

Freideg, 31. Juli                                                Hl. Ignatius vu Loyola, Uerdensgrënner  († 1556)

Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass:
fir d’Famill Roderich-Nicks.

Samschdeg, 1. August          Hl. Alfons Maria vu Liguori, Uerdensgrënner († 1787)

An alle Massen um Weekend: «Kollekt fir d’Kierchen am Hellege Land»
Péiteng/Pétange
17:00 Mass (en français):
JM fir Mauro Luchini / Mass fir d’Eheleit Filadelfio a Graziella Vieni-Savio.



Nidderkäerjeng/Bascharage
18:30 Mass:
fir d’Familljen Weinachter-Crahay, Schneider-Reimen a fir d’Schwëster Paul-Marie Muller.

Sonndeg, 2. August                                18. Sonndeg am Joreskrees A

Péiteng/Pétange
09:15 Mass:
fir Nicolas Heitz a Sanny Wohl, Raymond Leger a Léonie Gratia a Famill.

Uewerkuer/Oberkorn
11:00 Mass:
Stfg. fir d’Familljen Nothar, Thill, Bock, Adam, Alsen, Ludes, Poth, Niederkorn, Dahm, 
Schiltz a Flammant / fir de Paschtouer Nicolas Olinger an d’Famill.

Méindeg, 3. August

Péiteng/Pétange
17:30-18:15 Gebiet vun de Mammen (Prière des mères).

Freideg, 7. August      			   Hl. Xystus II., Poopst a Frënn, Märtyrer († 258)
								           Hl. Kajetan, Uerdensgrënner († 1547)
Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass:
fir Josy Poncin-Thréisy Nicks, Jean Elsen a Famill / Stfg. fir déi Liewend a Verstuerwen 
vun der Famill Poensgen-Faber.  

Samschdeg, 8. August			          Hl. Dominikus, Uerdensgrënner († 1221)
Uewerkuer/Oberkorn
10:30 Daf: Maria a Kayden Dos Santos Almeida (en français).
15:00 Daf: Mélanie Bertemes (en luxembourgeois).

Péiteng/Pétange
17:00 Mass (en français):
fir Margot Baustert-Michels / fir d’Famill Kauth-Kemp / fir Walter, Teresa, Raffaele a 
Francesco Valentini (TV).

Nidderkäerjeng/Bascharage
18:30 Mass:
fir d’Eheleit Lucie an André Neyer-Seidel a Marie-Louise a Georges Demeyer-Gengler / 
fir d’Familljen Goldchmit-Franck a Kutten-Schommer / Stfg. fir d’Familljen Eich, Leuschen, 
Mertzig a Jean Birnbaum / fir d’Eheleit Marcel a Catherine Schütz-Lamesch a Famill.       
 
Sonndeg, 9. August                                 19. Sonndeg am Joreskrees A

Péiteng/Pétange
09:15 Mass:
Stfg. fir Jean Neuberg a Cathérine Lentz a Famill.



Uewerkuer/Oberkorn
11:00 Mass:
1JM fir Yvette Schumacher-Felgen / Stfg. fir d’Familljen Huber-Hink, Kemtz-Kuebler a 
Kremer-Gillen / fir d’Familljen Muller-Schütz a Schütz-Bartheis.

Méindeg, 10. August					          Hl. Laurentius, Märtyrer († 258)

Péiteng/Pétange
17:30-18:15 Gebiet vun de Mammen (Prière des mères).

Freideg, 14. August                      Hl. Maximilian Maria Kolbe, Märtyrer († 1941)

An alle Masse vum 14. a 15. August 
ginn d’Wëscher geseent, déi d’Leit matbréngen !

Kéinzeg St. Maximin Kapell / Clemency Chapelle St. Maximin   
18:30 Mass fir d’Héichfest Maria Himmelfaart. 

Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass fir d’Héichfest Maria Himmelfaart.     

Samschdeg, 15. August                                       Maria Himmelfaart

Péiteng/Pétange
09:15 Mass fir d’Héichfest Maria Himmelfaart.

Uewerkuer/Oberkorn
11:00 Mass fir d’Héichfest Maria Himmelfaart mat Feier vum 100. Anniversaire
	   vum ‘Gaart an Heem Déifferdeng’.
	   (D’Wëscher gi gemach vum ‘Gaart an Heem, Déifferdeng’ an de Verkaf geet integral un
	    d’Aide aux Enfants Handicapés et Défavorisés de Luxembourg).

Péiteng/Pétange
17:00 Mass fir d’Héichfest Maria Himmelfaart (en français).

Nidderkäerjeng/Bascharage
18:30 Mass fir d’Héichfest Maria Himmelfaart.

Sonndeg, 16. August                                20. Sonndeg am Joreskrees A

Péiteng/Pétange
09:15 Mass:
Stfg. fir d’Eheleit Nicolas Lucas a Marie Gloesener / Stfg. fir d’Eheleit Antoine an Anna 
Nothum-Thill, Marcel a Raoul Nothum.
 
Uewerkuer/Oberkorn
11:00 Mass:
Stfg. fir d’Familljen Reuland-Loutsch / fir d’Familljen Schmit-Kinn a Stëfter a Claude 
Wolff / fir Nicolas Theis.



Méindeg, 17. August                                           

Péiteng/Pétange
17:30-18:15 Gebiet vun de Mammen (Prière des mères).

Freideg, 21. August                                               Hl. Pius X., Poopst († 1914)

Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass:
Stfg. fir Pierre Boever a Francine Bianconi.

Samschdeg, 22. August                                                      Gedenkdag: Maria Kinnigin

Péiteng/Pétange
11:00 Daf: Haylie et Noé Gehlen (en français).

Péiteng/Pétange
17:00 Mass (en français):
Stfg. fir Catherine Biver an d’Famill.  

Nidderkäerjeng/Bascharage
18:30 Mass:
fir Marie-Thérèse Dahlem / fir d’Familljen Jean-Pierre Kaiser, Metzler an Treinen.

Sonndeg, 23. August                                21. Sonndeg am Joreskrees A

Péiteng/Pétange
09:15 Mass:
Stfg. fir d’Eheleit Alphonse Altzinger -Wagner a Famill / Stfg. fir d’Eheleit Alphonse Tibor 
a Julie Didling / Stfg. fir d’Famill Léon Wagener-Diederich.

Uewerkuer/Oberkorn
11:00 Mass:
Stfg. fir Antoine Klein a Marie-Thérèse Leyers / fir Nicolas Theis.

Méindeg, 24. August              				       Hl. Bartholomäus, Apostel

Péiteng/Pétange
17:30-18:15 Gebiet vun de Mammen (Prière des mères).

Freideg,  28.  August                                                   Hl. Augustinus, Bëschof vun Hippo  († 430)

Péiteng/Pétange
17:30 Anbetung, Rousekranz a Beicht (Adoration, rosaire et confessions).
18:30 Mass:
fir d’Famill Roderich-Nicks.



Samschdeg, 29. August                                                Weiedag vun der Kathedral

Péiteng/Pétange
17:00 Mass (en français):
fir Albano De Jesus a Famill Da Silva.

Nidderkäerjeng/Bascharage
18:30 Mass:
JM fir Germaine Klein a Mass fir Jean Klein a 
Famill a fir Germaine Sauber / fir Paul Wagner an d’Eheleit
Nicolas Haupert a Mathilde Schmit, Haupert-Flammand a Schmit-Muller / Stfg fir Jean 
Christophe.

Sonndeg, 30. August                                22. Sonndeg am Joreskrees A

Péiteng/Pétange
09:15 Mass.

Uewerkuer/Oberkorn
11:00 Mass (Kathedralskiermes).

Méindeg, 31. August                                Hl. Paulinus, Märtyrer-Bëschof vun Tréier († 358)

Péiteng/Pétange
17:30-18:15 Gebiet vun de Mammen (Prière des mères).

-------------------------------------------------------------------------------------------------------------------

-------------------------------------------------------------------------------------------------------------------

D’Pilgerfaart op Banneux vun de Fraen a Mammen aus dem Dekanat Süden-West
ass dëst Joer en Dënschdeg, den 8. September.

Fir weider Informatiounen an d’Umeldung, mellt iech beim Nicole Schuller um
661 231 966 bis spéitstens den 1. September 2026.



MERCI an AU REVOIR

Léif Parleit vun Déifferdeng an aus dem Kordall.

No fënnef Joer als Curé-Modérateur vun de Paren Déifferdeng a Kordall an Deche 
vum Dekanat ‚Süden-West‘, huet eise Kardinol, den Här Äerzbëschof Jean-Claude 
Hollerich, d’Decisioun geholl, mir nei Aufgaben ze iwwerdroen. Enn August wäert 
ech déi lescht Massen an ärer Mëtt halen, fir dann zum 1. September meng nei 
Tätegkeet an der Kathedral an an der Par ‚Lëtzebuerg Notre-Dame‘ unzetrieden.

Well ech aus ganz perséinleche Grënn op all Abschiedsfeier verzichten, wëll ech 
iech all op dësem Wee Au Revoir an e grousse Merci soe fir déi Zäit hei am 
Süden. Merci fir all gutt Kontakter; Merci fir eise gemeinsame Wee; Merci fir déi vill 
entstane Frëndschaften; Merci fir all Mënschlechkeet an Offenheet, déi dir mir 
op ville Plaze gewisen hutt. Merci alle Benevollen aus de Paren a Veräiner. E            
besonnesche Merci geet un d’Massendénger, d’Pastoralequipe an un all déi, mat 
deenen ech an deene verschiddene Gremien a pastorale Beräicher zesumme konnt 
schaffen. Et ware fënnef schéin, erfarungsräich an intressant Joren, och wann et 
net ëmmer einfach war. Vill Reformen – och wann se elo méiglecherweis vun de 
neie Pastoralequippen nees réckgängeg gemaach ginn – waren noutwendeg – a 
wäerten, dovu sinn ech iwwerzeegt, och an Zukunft noutwendeg bleiwen. Ech wëll 
an deem Kontext och deene Merci soen, déi alle Reforme kritesch bis ofleenend 
géinteniwwer stoungen. Si hu mech eppes geléiert: Och wann d’Welt ronderëm 
ännert, an eiser Kierch ass et schwiereg eppes ze änneren an nei pastoral Weeër 
ze goen, well trotzallem nach de Gedanke vun der Vollekskierch a ville Käpp ass 
– an dat am Wëssen, datt déi Zäit vu fréier eriwwer ass an ni méi erëmkënnt.

Ab dem 1. September ginn d’Pare Kordall an Déifferdeng nees getrennte Weeër 
mat zwou verschiddene Pastoralequippen. Dat freet elo sécher verschidde Leit, 
well aus deem grousse bal oniwwerschaubaren pastorale Secteur erëm méi 
kleng pastoral Reim entstinn, wou een eleng agéiere kann. Dat mécht awer och          
anerer traureg, well dat, wat duerch Méi an Engagement vun esou muenche Leit             
zesummegewuess ass, elo nees getrennt gëtt – och wa verschidde pastoral          
Aktivitéiten nach kënnen zesumme gemaach ginn. Eppes Neies geet nees un!
Ech wënschen iech all fir déi kommend Zäit Gottes Seegen, vill Kraaft a Courage 
an ëmmer déi néideg Gedold fir eis Kierch an eng fruchtbar Zukunft ze féieren, a 
schléisse mat engem Zitat aus dem Buch Deuteronomium: „Fürchtet euch nicht 
und weicht nicht erschreckt zurück [...]! Denn der HERR, dein Gott, er zieht mit dir. 
Er lässt dich nicht fallen und verlässt dich nicht.“ (Dtn 31,6)
Vertraue mir op den Härgott, da si mir sécher a gebuergen a gudden Hänn.

Jean-Pierre Reiners
Chanoine honoraire



Den Hellege vum Mount....

Den 8. Mee waren et genee 240 Joer hir, datt 1786 zu Dardilly bei Lyon de Jean-Marie 
Vianney – besser bekannt als ‘Curé d’Ars’ – als véiert Kand vun de Bauereleit Matthieu 
Vianney a Marie Béluse gebuer gouf. Als Kand – vu senger Mamm reliéis erzunn – huet 
hien um Bauerenhaff vu sengen Eltere geschafft. Schonns a jonke Joren hat hien de 
Wonsch Priister ze ginn a goung dofir an d’Parschoul vum Paschtouer Balley zu Écully. 
Awer seng schoulesch Fortschrëtter hunn ze wënschen iwwereg gelooss. 1809 sollt 
hien säi Militärdéngscht untrieden, wat awer duerch eng Erkrankung net méiglech war. 
No senger Genesung ass hien ënnergetaucht. No der Amnestie fir d’Deserteure konnt 
hie säi Studium weiderféieren a goung fir d’éischt an de Seminaire vu Verrières-en- 
Forez a vun Oktober 1813 an de Seminaire op Lyon. De jonke Seminarist war keen 
Intellektuellen an d’Studium – besonnesch d’Latäin – ass him richteg schwéier gefall. 
Nëmmen duerch intensiv Beméiunge vum Paschtouer Balley, dee beim Generalvikar 
fir de Priisteranwärter e gutt Wuert ageluecht huet, an opgrond vu senger grousser     
Frëmmegkeet, gouf de Jean-Marie Vianney zur Wei zougelooss. Den 13. August 1815 
huet hien zu Grenoble d’Priisterwei empfaangen.
Fir d’éischt Kaploun bei sengem Fërderer Balley zu Écully, huet hien den 9. Februar 
1818 seng Plaz als Paschtouer zu Ars-en-Formans – an enger total verwahrloster 
Par vu reliéis desintresséierten Awunner – ugetratt. Säin asketescht Liewe vu Gebiet, 
Faaschten, Bouss an totaler Aarmut huet Androck op d’Leit gemaach. Lues a lues ass 
aus der doudeger Par eng lieweg chrëschtlech Gemeinschaft ginn. Esou huet hien 
ugefaangen d’Parkierch ze renovéieren, huet Brudderschafte vum Rousekranz an der 
Eucharistie, wéi och Schoule fir Meedercher a Jonge gegrënnt an en Haus fir Weesekan-
ner (‘La Providence’) opgemaach. Bekannt iwwert d’Pargrenzen eraus gouf hien awer als 
grousse Beichtvater, dee bis zu 18 Stonnen am Dag am Beichtstull sutz an de Mënsche 
Gottes Baarmhäerzegkeet am Beichtsakrament zougesprach huet. Vun 1826 war Ars 
eng richteg Beicht-Pilgerplaz ginn. Wéinst der grousser Aarbechtsbelaaschtung wollt de 
Jean-Marie Vianney seng Par méi wéi eemol fluchtaarteg verloossen, awer d’Leit hunn 
hire Paschtouer ëmmer nees zréckgeholl. Wéinst senge Verdéngschter zu Ars huet de 
Bëschof vu Belley de Jean-Marie Vianney 1850 zum Chanoine honoraire ernannt ; an 
1855 gouf hien duerch de Keeser Napoléon III. Ritter vun der Éierelegioun. Aus dësen 
Ernennungen huet hien sech näischt gemaach. Weider huet hie gelieft als einfachen, 
asketeschen a vum Däiwel oft a Versuchung gefouerten Duerfpaschtouer a Beichtvater, 
bis hien – total erschëpft – de 4. August 1859 am Alter vun 73 Joer zu Ars  gestuerwen 
ass. Den 8. Januar 1905 huet de Poopst Pius X. hie séileggesprach, an den 31. Mee 
1925 ass d’Hellegspriechung duerch Pius XI. erfollegt. Begruewe läit den Hellegen, deem 
säi Gedenkdag de 4. August gefeiert gëtt, an engem Glassarg an der Kierch zu Ars.
Hellege Curé d’Ars, biet fir d’Geeschtlech, d’Seminaristen an d’Propädeutiker, 
fir d’Paren Déifferdeng a Kordall, déi elo nees getrennte Weeër ginn, a fir äis all.

(Text: J.-P. REINERS)

